
F R Æ N A  K O M M U N E 
 

R E G U L E R I N G S F Ø R E S E G N E R  F O R   
 

R E G U L E R I N G S P L A N 
 

I N D R E  H A R Ø Y 
 
 
 
 

 
§ 01  PLANOMRÅDE 

Det regulerte området er i planen vist med reguleringsgrenser på kartet.   
Arealbruken innafor planen er delt i følgjande område, i samsvar med Plan og bygningslova  
§ 25: 

 

1. Byggeområde:    
-  Industri    

  
2.   Offentlege trafikkområde:  

-  Kjøreveg 
 -  Hamneområde; trafikkhamn 
    
3.   Spesialområde:   

-  Parkbelte i industriområde 
 -  Friluftsområde  
 -  Vern - kulturminne 
    
    
§ 02  FELLESFØRESEGNER 
 
2.1  Det skal utarbeidast bebyggelsesplan for byggeområda. Desse skal spesielt vise omsyn til: 

• Tilpassing til omgjevnadene og stadstilpassa byggeskikk 

• Estetikk 

• Detaljerings- og ferdigstillingsgrad på mellombelse avslutningar. 

• Utforming av uteareal, planting, tilhøve for mjuke trafikantar, m.m. 

• Støyskjerming 

• Klima, vind, turbulens 
 
2.2  Det skal utarbeidast illustrasjonsplan og perspektivskisser for industriområda.   

2.3  Byggjegrense mot industriveg er 15 meter målt frå senterline.   
 
2.4  For alle område regulert til industri og hamn gjeld til ei kvar tid SFT sine krav til 

støyutslepp.  
 
2.5  Før det enkelte område vert utbygd skal delar av miljøoppfølgjingsprogrammet, program for 

nærare undersøkingar og overvaking av forureining av sediment og sigevatn som angår 
området, vere gjort. 

 
 
§ 03  INDUSTRI 
 
3.1  Industri, felt 1 

For arbeidet med vidare utsprenging og tilrettelegging av industriarealet, skal det ligge føre 
godkjende utsprengnings- og driftsplanar for pukkverksdrifta og plan for opprydding og 
landskapstilpasning for kvar etappe. Planen skal vise korleis utsprengninga kan minimerast, 
terrenget få minst moglege sår, god overgang til naturleg terreng og best mogleg tilpassing 
av bygningar til terrenget. Bergvesenet skal godkjenne planen. 

 
Sprenging/avslutting av toppkant fjellskjering/steinuttak skal skje på ein slik at måte at 
overgangen mot terrenget blir ”avrunda” og mest mogleg skånsam.  

 
Bebyggelsesplanen skal vise: 
- Tomteinndeling.  

- Plassering av industribygg/verksemder/lager. 
-   Industribygga si høgde og takform. 
-   Eventuell utandørs lagringsplass. 
-   Parkeringsareal. Parkering for tilsette og besøkande skal ordnast innanfor tomta.  
    Det er krav om minimum 1 p-plass pr. 100 m2 golvareal. 
-   Vegløysing, slik som inn- og utkjøring til industrifeltet. 
-   Konsekvensar for naboeigedommar, der fare for auka støyinnfall skal vurderast. 
-   Fyrlykt. Ved plassering av bygg og lyskjelder skal det takast særskilt omsyn til fyrlykta 

sin lyssektor.  
 

BYA for felt 1 skal ikkje overstige 30 %. Gesimshøgd skal ikkje overstige 9 meter. 
 
3.2  Industri, felt 2 

Ved felt 2 skal fyllingsfoten vere ordna med plastring av naturstein. Ved utfylling og 
plassering av bygg skal det takast særskilt omsyn til eksisterande sjøkablar. 

 
Bebyggelsesplanen skal vise: 
-  Tomteinndeling.  

- Plassering av industribygg/verksemder/lage. 
- Industribygga si høgde og takform. 
- Eventuell utandørs lagringsplass. 
- Parkeringsareal. Parkering for tilsette og besøkande skal ordnast innanfor tomta. Det er 

krav om minimum 1 P-plass pr. 100 m2 golvareal. 
- Vegløysing, slik som inn- og utkjøring til industrifeltet 
- Konsekvensar for naboeigedommar, der fare for auka støyinnfall skal vurderast  

 
BYA for felt 2 skal ikkje overstige 25 %. Gesimshøgd skal ikkje overstige 7,5 meter.  

§ 04  OFFENTLEGE TRAFIKKOMRÅDE   
  
4.1  Formål 

Innanfor område regulert til offentleg trafikkområde skal det  byggast kjøreveg, 
vegskråningar og trafikkhamn som vist på planen.  

 
4.2  Vegar 

På regulert veggrunn er det ikkje lov med andre anlegg eller innretningar enn dei som er 
nødvendige for drift og vedlikehald av veganlegga.  

 
Ved eventuell utbetring av molo til Indre Harøy skal ein gjere tiltak slik at 
vassgjennomstrømminga blir best mogleg. 

 
4.3  Terrenginngrep 

Terrenginngrep i samband med veganlegg skal skje mest mogleg skånsamt. Vegskjeringar 
og eventuell fyllingar skal ha ein ordna utsjånad.  

 
4.4  Trafikkhamn  

Hamna er meint for bruk for lossing og lasting, men kommunen kan gje løyve om at anna 
bruk skal skje. Ved kaifronten skal det vere minimum 10 m djupne. Kaia skal ha god 
estetisk utforming og ha ein ordna utsjånad på pilarar og fenderar.  
Landstraumanlegg skal innpassast. 

 
 
§ 05  SPESIALOMRÅDER 
 
5.1  Parkbelte i industriområde 

Det skal etablerast vegetasjonsbelte mellom industrifeltet og friluftsområdet som vist på 
planen. Utomhusplan skal utarbeidast og denne skal samordnast med utomhusanlegga på 
tilgrensande industriområde.  
Opparbeiding av parkbelte skal vere ferdig samstundes med utbygging av tilgrensande 
industriområde. Det tilgrensande industrifeltet står som eigar, og alle eigarane har eit felles 
ansvar i å etablere og vedlikehalde beltet langs heile industriområdet. Skjøtsel skal skje i 
samråd med kommunen. Parkbeltet skal ikkje byggjast ned eller nyttast til fyllplass/lagring. 

 
5.2  Friluftsområde 

Området er sett av til friluftsformål for allmenta. Det er ikkje tillate å ta ut eller endre 
vegetasjon/grunn innanfor friluftsområdet. Beiting er tillate. 

 
5.3  Vern – kulturminne 

Området inneheld ei gravrøys med naudsynt buffersone. Området er verna etter 
kulturminnelova. 

 
 
§ 06  REKKEFØLGEFØRESEGN 

Utbyggingsrekkefølgje. Felt I 1 skal utbyggast frå aust mot vest. Felt I 1B kan ikkje 
bebyggast før felt I 2 er utbygd og ferdigstilt. 

